
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի N 771-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	Առարկության, առաջարկության հեղինակը¸
Գրության ստացման ամսաթիվը, գրության համարը
	

Առաջարկության բովանդակությունը
	

Եզրակացություն
	

Կատարված փոփոխություններ

	
ՀՀ արդարադատության նախարարություն
	  «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ փոփոխություն կատարելու մասին» ՀՀ կառավարության որոշման նախագծի անվանման մեջ անհրաժեշտ է վերանայել «օգոստոսի» բառը:
	Ընդունվել է։
	Նախագծում կատարվել է համապատասխան փոփոխություն։

	ՀՀ ֆինանսների նախարարություն
	Ի կատարումն ՀՀ վարչապետի 10.12.2020թ. թիվ 02/16.6/52071-2020 հանձնարարականի` «Հայաստանի Հանրապետության կառավարության 2020 թվականի մայիսի 21-ի N 771-Լ որոշման մեջ փոփոխություն կատարելու մասին» ՀՀ կառավարության որոշման նախագծի  (այսուհետ` Նախագիծ) վերաբերյալ հայտնում ենք հետևյալը. 
Նախագծով առաջարկվում է ուժը կորցրած ճանաչել «Ձեռնարկատեր+Պետություն հակաճգնաժամային ներդրումներ» ներդրումային ֆոնդի (Ֆոնդ) կողմից ներդրումներ ստանալու համար ընկերությունների նկատմամբ սահմանված` միաժամանակ մասնավոր ներդրում և վարկային միջոցներ ներգրավելու պահանջները: Փոփոխությունը նպատակ ունի բարձրացնել Ֆոնդի ներդրումների ճկունությունը: 
Այս կապակցությամբ հարկ է նշել, որ ՀՀ կառավարության 2020 թվականի մայիսի 21-ի N 771-Լ որոշման (Որոշում) համաձայն` տնտեսական երկարաժամկետ զարգացմանն ուղղված առաջին ծրագրի առաջնային նպատակը մասնավոր ներդրումների աճը խթանելն է: Ընդ որում, Որոշման հավելվածի 2-րդ կետի համաձայն՝ ներդրումներն իրականացվելու են պետության կողմից համաֆինանսավորման տրամաբանության ներքո՝ մասնավոր կազմակերպություններում ներդրումների ռիսկերը կիսելու և ֆինանսական աջակցություն ցուցաբերելու նպատակով: Պետության կողմից ներդրումների համաֆինանսավորման պայմանները կարգավորվում են վերոնշյալ պահանջներով (Որոշման 4-րդ կետի 5-րդ ենթակետ), որոնք նաև կոչված են ապահովելու ծրագրի առաջնային նպատակի իրագործումը` միաժամանակ ամրագրելով շահառուների գնահատման և ընտրության հստակ չափանիշներ: 
Նշվածի համատեքստում, Նախագծի ընդունման պարագայում հստակեցման կարիք ունի, թե ինչ սկզբունքով է ապահովվելու պետության կողմից համաֆինանսավորման պայմանը, որն առանցքային նախադրյալ է նաև ծրագրի նպատակի, այն է` մասնավոր ներդրումների աճը խթանելու համար:  
Հատկանշական է նաև, որ Ֆոնդի կողմից ներդրումների իրականացման հարցում ճկունության բարձրացման նպատակով Որոշման մեջ հընթացս կատարվել են փոփոխություններ: Մասնավորապես, մեկ առևտրային կազմակերպությունում Ֆոնդի մասնակցության 1-2 մլն ԱՄՆ դոլարի սահմանաչափերը փոխարինվել են 0.5-4 մլն ԱՄՆ դոլարով, ինչը թույլ է տվել ընդյալնել շահառու ընկերությունների շրջանակը: 
	Ընդունվել է մասնակի։
	Նախագծով առաջարկվում է «համաֆինասավորում» բառը փոխարինել «կազմակերպություններին ֆինանսավորելու» բառերով։ 
Ինչ վերաբերում է ներդրումային գործիքի բովանդակությանը, ապա ֆոնդի կառավարչի մոտ առկա ծրագրային փաթեթների ուսումնասիրությունը վկայում է, որ Որոշմամբ առկա սահմանափակումները էականորեն նվազեցնում են պոտենցիալ կենսունակ ծրագրերին օժանդակելու ֆոնդի հնարավորությունները։

	ՀՀ կենտրոնական բանկ
	Հայաստանի Հանրապետության վարչապետի աշխատակազմի ղեկավարի                                                             10․12․2020 թիվ 02/16.6/52071-2020 գրության համաձայն Ձեզ ենք ներկայացնում Հայաստանի Հանրապետության կենտրոնական բանկի դիտողություններն ու առաջարկությունները «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ.
Նախագծով առաջարկվում է ուժը կորցրած ճանաչել «Տնտեսական երկարաժամկետ զարգացմանն ուղղված առաջին ծրագրի» 4-րդ կետի 5-րդ ենթակետը։ Այդ կետի համաձայն  պետությունը օժանդակում է ֆոնդի կողմից առևտրային կազմակերպություններում իրականացվող այն ներդրումներին, որոնց արդյունքում  այդ ընկերությունները միաժամանակ կստանան առնվազն նույն չափով ներդրում մասնավոր ներդրողից կամ այդ ներդրումների հանրագումարի չափով վարկային միջոցներ։
Նշված կետի ուժը կորցրած ճանաչելու վերաբերյալ հիմնավորման մեջ նշվում է, որ փոփոխության նպատակը պետության դրամական միջոցների առավել ճկուն օգտագործման և ծրագրի պոտենցիալ շահառու հանդիսացող ընկերությունների բազայի ընդլայնման հնարավորություն ստեղծելն է։ 
Կարծում ենք, որ վերը նշված նպատակով նշված կետի ուժը կորցրած ճանաչելը  նպատակահարմար չէ։ 
Այսպես՝ ներդրողների մասնակցության պայմանի վերացումը ներդրումների ընտրությունը դարձնում է առավել ճկուն, սակայն միաժամանակ կարող է նվազեցնել ընկերությունների կամ ներդրումների գնահատման և ընտրության արդյունավետությունը։ Արդյունքում ֆոնդի կողմից կատարվող ներդրումները կարող են իրականացվել ոչ թե եկամտաբերության և ռիսկի օպտիմալ համադրության գնահատման հիման վրա, այլ որպես պետության կողմից  գործող ընկերություններին աջակցություն:
Ուստի առաջարկում ենք նշված կետն ամբողջությամբ հանելու փոխարեն կատարել փոփոխություններ, որոնք կապահովեն ֆոնդի կողմից ներդրումների իրականացման ճկունությունը:
	Չի ընդունվել։
	Որոշմամբ արդեն իսկ նախատեսված է ֆոնդի ակտիվների կառավարումից սպասվող եկամտաբերության նվազագույն շեմ՝ 8 տոկոսի չափով, որը ֆոնդի կառավարչի համար հանդիսանում է կատարողական ցուցանիշ։ Այդպիսի ցուցանիշի սահմանումը ֆոնդի կառավարչին պարտավորեցնում է պետական միջոցների օգտագործումը կազմակերպել ոչ թե որպես ընկերություններին տրամադրվող անհատույց ֆինանսական աջակցություն, այլ դրանցող թիրախավորել առավել կենսունակ ներդրումային ծրագրերը։



